
«Հայաստանի Հանրապետության կառավարության 2023 թվականի մայիսի 11-ի թիվ 712-Ա որոշման մեջ լրացումներ կատարելու մասին» Հայաստանի Հանրապետության կառավարության որոշման նախագծի ընդունման անհրաժեշտության մասին

Հայտնում ենք, որ ՀՀ կառավարության 11.05.2023թ. թիվ 712-Ա որոշմամբ նախատեսվում է Հայաստանի Հանրապետության Գեղարքունիքի, Սյունիքի, Տավուշի մարզերում գտնվող թվով 12 հանրակրթական ուսումնական հաստատություններին անհատույց օգտագործման իրավունքով ամրացված շենք, շինությունների զբաղեցրած, օգտագործման ու սպասարկման համար անհրաժեշտ հողամասերից «Թումոն տուփի մեջ» կրթական ծրագիր իրականացնելու նպատակով Թումո շարժական կենտրոններ կառուցելու համար անհատույց օգտագործման իրավունքով հողատարածքներ հատկացնել  Սիմոնյան կրթական հիմնադրամին՝  հատկացվող հողամասերը հետ վերցնելով համապատասխան պետական ոչ առևտրային կազմակերպություններից:
Հաշվի առնելով, որ «Հայաստանի Հանրապետության Գեղարքունիքի մարզի Կարմիրգյուղ գյուղի թիվ 2 միջնակարգ դպրոց» պետական ոչ առևտրային կազմակերպությանն ամրացված անշարժ գույքին տրամադրվել է «Գ. Նժդեհի փողոց 28»  հասցե, ինչպես նաև այն, որ 2023 թվականի դեկտեմբերի 7-ին Կազմակերպության հետ կնքված թիվ 62/0023 անհատույց օգտագործման պայմանագրով «Հայաստանի Հանրապետության Գեղարքունիքի մարզի Կարմիրգյուղ գյուղի թիվ 2 միջնակարգ դպրոց» պետական ոչ առևտրային կազմակերպությանն անհատույց օգտագործման իրավունքով հատկացվել է Հայաստանի Հանրապետության Գեղարքունիքի մարզ, համայնք Գավառ, գյուղ Կարմիրգյուղ, Գ. Նժդեհի փողոց 28 հասցեում գտնվող 0.96 հա հողամասն ամբողջությամբ, նշված հողամասից 0.015 հա հողամասը Կազմակերպությունից հետ վերցնելու և Սիմոնյան կրթական հիմնադրամին անհատույց օգտագործման իրավունքով տրամադրելու նպատակով անհրաժեշտություն է առաջացել ՀՀ կառավարության 2023 թվականի մայիսի 11-ի թիվ 712-Ա  որոշման մեջ կատարել համապատասխան լրացումներ: 

«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից:
